
 

 11

ᐱᓇᔪᖕᓂᐊᕐᓗᓂ ᐊᑐᐊᖅᓯᔾᔪᑏᑦ 
 
ᑕᑕᑎᒐᒃᓴᖅ ᐱᔭᕇᓚᐅᖅᑳᖅᑎᓐᓇᒍ, ᕿᒥᕐᕈᑦᑎᐊᕐᓂᐊᕐᐸᑎᑦ ᑲᓇᑕᐅᑉ ᒐᕙᒪᖓᑕ ᐅᑭᐅᕐᒧᑦ ᑕᒪᑐᒧᖓ 
ᑲᒪᔩᑦ ᐱᓕᒻᒪᒃᓴᐃᓂᕐᒧᑦ, ᑐᓴᐅᒪᑎᑦᑎᓂᕐᒧᑦ ᐊᒻᒪ ᓱᖅᑯᐃᓱᓕᖅᑎᑦᑎᓂᕐᒧᑦ ᑐᒃᓯᕋᐅᑎᓂᒃ ᕿᓄᕋᕈᑎᖏᑦᑕ 
ᑐᕌᒐᓕᐊᕆᓯᒪᔭᖏᑦ, ᐊᒻᒪᓗ ᑐᒃᓯᕋᐅᑏᑦ ᕿᒥᕐᕈᔭᐅᓂᐊᖅᑎᓪᓗᒋᑦ ᐊᒻᒪ ᐃᓱᒪᒃᓴᖅᓯᐅᕈᑕᐅᓂᐊᖅᑎᓪᓗᒋᑦ 
ᒪᓕᒋᐊᓖᑦ. 
 
ᑐᒃᓯᕋᐅᑎᓂᒃ ᕿᓄᕋᕈᑎᐅᑉ ᒪᑐᕝᕕᒃᓴᐅᑖ ᔭᓄᐊᕆ 15, 2008. 
 
ᑕᑕᑎᑦᑎᐊᕐᓗᒍ ᐃᓚᓕᐅᑎᓯᒪᔪᖅ ᐱᓇᔫᑎ ᐊᒻᒪ ᑕᑕᑎᐊᓂᒃᓯᒪᔪᖅ ᑐᓂᓗᒍ ᖃᕋᓴᐅᔭᑎᒍᑦ ᐅᕝᕙᓘᓐᓃᑦ 
ᑎᑎᕋᖅᓯᒪᓗᓂ. ᑕᑕᑎᒐᒃᓴᖅ Word-ᑯᑦ ᑎᑎᕋᖅᓯᒪᓗᓂ ᐱᔪᒪᒍᕕᐅᒃ, ᖃᕋᓴᐅᔭᑎᒍᑦ ᑐᒃᓯᕌᕆᔪᓐᓇᖅᑕᐃᑦ 
ᐅᓇᓂ ᓇᓗᓇᐃᖅᓯᒪᔪᒧᑦ. ᖃᕋᓴᐅᔭᑎᒍᑦ ᑕᑕᑎᖅᓯᒪᔭᐃᑦ (Word-ᑯᑦ, Wordperfect-ᑯᑦ PDF-ᑯᓪᓘᓐᓃᑦ) 
ᑐᓂᔪᓐᓇᖅᑕᐃᑦ ᖃᕋᓴᐅᔭᑎᒍᑦ ᑎᑎᕋᖅᑕᕐᓄᑦ ᐃᓚᓯᒪᓗᓂ ᐅᕝᕙᓘᓐᓃᑦ ᒐᕙᒪᑐᖃᒃᑯᑦ ᐅᑭᐅᕐᒧᑦ 
ᑕᒪᑐᒧᖓ ᑲᒪᔩᑦ ᐊᒡᓚᒡᕕᐊᓄᑦ ᓇᒃᓯᐅᑎᓗᒍ floppy diskette-ᖑᓗᓂ ᐅᕝᕙᓘᓐᓃᑦ ᕿᓪᓕᖅᑑᓗᓂ.  
ᐸᐃᑉᐸᕐᒧᑦ ᑎᑎᕋᖅᓯᒪᔪᖅ ᓇᒃᓯᐅᔾᔭᐅᔪᓐᓇᖅᑐᖅ ᒐᕙᒪᑐᖃᒃᑯᑦ ᐅᑭᐅᕐᒧᑦ ᑕᒪᑐᒧᖓ ᑲᒪᔩᑦ ᐊᒡᓚᒡᕕᐊᓄᑦ. 
ᑐᒃᓯᕋᐅᑕᐅᔪᓕᒫᑦ ᒐᕙᒪᑐᖃᒃᑯᑦ ᐅᑭᐅᕐᒧᑦ ᑕᒪᑐᒧᖓ ᑲᒪᔩᑦ ᐊᒡᓚᒡᕕᐊᓄᑦ ᓇᒃᓯᐅᔾᔭᐅᔪᑦ ᓂᐱᙵᑕᖓ 
ᓇᓗᓇᐃᖅᓯᒪᔭᕆᐊᓕᒃ ᑐᒃᓯᕋᐅᑎᓂᒃ ᕿᓄᕋᕈᑎᐅᑉ ᒪᑐᕝᕕᒃᓴᖓ ᐅᓪᓗᖅ ᑎᑭᙱᓱᖓᖅᑎᓪᓗᒍ 
ᓇᒃᓯᐅᔾᔭᐅᓚᐅᕐᓂᖏᓐᓂᒃ. 
 
ᑎᑎᕋᕐᐸᓪᓕᐊᓕᕈᕕᒋᑦ ᐱᓇᔫᑏᑦ, ᐱᓇᔫᑎᖕᓄᑦ ᐃᑲᔫᑏᑦ ᐊᒻᒪ ᐃᓚᓕᐅᑎᓯᒪᔪᑦ, ᐅᑯᐊ ᐊᑐᐊᖅᓯᔾᔪᑏᑦ 
ᒪᓕᒡᓗᒋᑦ: 

• ᕿᕐᓂᖅᑕᒧᑦ ᑎᑎᕋᖅᓯᒪᓗᑎᒃ ᐊᒻᒪ ᓇᕿᑦᑕᐅᒻᒨᖅᓯᒪᓗᑎᒃ 
• ᑎᑎᕋᖅᓯᒪᔪᑦ ᖃᓕᕇᖕᓂᖏᑦ ᐊᑯᓚᐃᓪᓗᑎᒃ, 6-ᖑᓗᑎᒃ ᖃᓕᕇᓕᖓᔪᑦ 1 ᐃᓐᓯ ᑐᖔᓂᓘᓐᓃᑦ 
• ᑎᑎᕋᕈᓯᖅ pts ᐊᑐᕈᖕᓂ, 12 pts-ᖑᔭᕆᐊᓕᒃ ᐊᖏᓂᖅᓴᐅᓗᓂᓘᓐᓃᑦ. ᑎᑎᕋᐅᓯᖅ Arial 

ᓂᕈᐊᕆᔭᐅᔪᖅ 12 pt-ᖑᓗᓂ. 
• ᑎᑎᕋᐅᓯᖅ cpi ᐊᑐᕈᖕᓂ, 10 cpi ᑐᖔᓂᓘᓐᓃᑦ ᐊᒃᑎᒋᓂᖃᕆᐊᓕᒃ. 
• ᐊᑯᓚᐃᒡᓕᑎᓯᒪᔪᑦ ᑎᑎᕋᐅᓰᑦ, ᐊᒻᒪ ᑕᑕᑎᖅᓯᒪᔪᑦ ᐅᕕᖓᔪᓂᒃ ᑎᑎᖅᑲᖃᕐᓗᑎᒃ, ᓈᒻᒪᙱᑦᑐᑦ 
• ᐱᓇᔫᑎᒋᔭᐃᑦ Word, Wordperfect ᐅᕝᕙᓘᓐᓃᑦ PDF ᐊᑐᕐᓗᒍ ᑕᑕᑎᕐᓂᐊᕐᐸᐃᑦ 

 
ᐃᓚᓕᐅᑎᓯᒪᔪᑦ: 

• ᖃᑯᖅᑐᒥᒃ ᐸᐃᑉᐹᕐᒥ ᐊᑐᕐᓗᑎᒃ, 8 1/2 x 11 ᐃᓐᓯᓂ ᐊᒃᑎᒋᓗᓂ (21.5 x 28 ᓴᓐᑎᒦᑕᐃᑦ), 
ᑐᑭᒨᖓᓗᓂ, ᑎᑎᕋᖅᓯᒪᓂᖏᑦ ᐊᕕᒃᑐᖅᓯᒪᙱᓪᓗᑎᒃ 

• ᑎᑎᕋᕐᕕᒃᓴᖅ ᑭᒡᓕᓕᐅᖅᓯᒪᓗᓂ 0.75 ᐃᓐᓯᓂᒃ (1.9 ᓴᓐᑎᒦᑕᐃᑦ) ᐅᕝᕙᓘᓐᓃᑦ ᐅᖓᑖᓂ 
• ᒪᒃᐱᒐᐃᑦ ᑕᒪᕐᒥᑦᑎᐊᖅ ᖁᓛᒍᑦ ᐊᑎᓕᐅᕐᕕᒋᓗᒋᑦ, ᑭᒡᓕᒋᔮᑕ ᐊᑯᕐᖔᒍᑦ 
• ᐃᓚᓕᐅᑎᓯᒪᔪᑦ ᒪᒃᐱᒐᖃᐅᕐᐸᑕ, ᒪᒃᐱᒐᐃᑦ ᓇᐃᓴᕐᐸᓪᓕᐊᓯᒪᔪᓂᒃ ᓇᐃᓴᐅᑎᓕᖅᓱᕐᓗᒋᑦ 
• ᐸᐃᑉᐹᑉ ᓵᑐᐊᖓᓄᑦ ᑎᑎᕋᖅᓯᒪᓗᑎᒃ ᑐᓄᐊᒎᙱᑦᑐᖅ 
• ᒪᒃᐱᒐᐃᑦ ᐅᓄᕈᓐᓇᕐᓂᕐᐹᖑᑎᑕᐅᔪᑦ ᓇᓗᓇᐃᖅᓯᒪᔪᑦ 

 
ᒪᒃᐱᒐᐃᑦ ᐅᓄᕈᓐᓇᕐᓂᓕᒫᖏᑦ ᒪᓕᑦᑎᐊᕆᐊᕐᓗᒋᑦ. ᒪᒃᐱᒐᐃᑦ ᖄᖏᐅᑎᔾᔪᑕᐅᓯᒪᔪᑦ ᐲᖅᑕᐅᓂᐊᖅᑐᑦ 
ᕿᒥᕐᕈᔭᐅᔾᔮᓇᑎᒡᓗ. 
 
ᐱᓇᔫᑎᖕᓂ ᑐᓴᐅᑎᓕᐊᑎᑦ ᑲᑎᑕᐅᖃᑦᑕᕐᓂᐊᖅᑐᑦ ᒐᕙᒪᑐᖃᒃᑯᑦ ᐱᔪᓐᓇᖅᓯᑎᑦᑎᓯᒪᓂᖏᓐᓄᑦ 
ᑐᓴᐅᑎᓂᒃ ᐊᑐᐃᓐᓇᐅᑎᑦᑎᔭᕆᐊᖃᓂᕐᒧᑦ ᐱᖁᔭᖅ ᐊᒻᒪ ᑲᙳᓇᖅᑐᓄᑦ ᐱᖁᔭᖅ. 
ᐱᓇᔫᑦ ᐱᔭᐅᓚᐅᕐᓂᖓᓂᒃ ᐱᓇᔪᒃᑐᖅ ᑎᑎᕋᕐᕕᐅᓛᖅᑐᖅ ᖃᕋᓴᐅᔭᑎᒍᑦ ᒪᕐᕉᒃ ᐅᓪᓘᒃ ᐱᐊᓂᒃᐸᑕ. 

ᐅᑭᐅᕐᒧᑦ ᑕᒪᑐᒧᖓ ᒐᕙᒪᑐᖃᒃᑯᑦ ᐊᒡᓚᒡᕕᐊᑕ ᑐᕌᕈᑖ: 

IPY Federal Program Office 
Indian and Northern Affairs Canada 

10 Wellington St., 7th floor 
Gatineau, QC 

K1A 0H4 
 

ᖃᕋᓴᐅᔭᒃᑯᑦ ᑐᕌᕈᑖ: api-ipy@ainc-inac.gc.ca
ᐅᖃᓘᑖ: (819) 953-2007 

ᓱᒃᑲᔪᒃᑰᕈᑖ: (819) 934-0584 
 
 

 
ᑐᒃᓯᕋᐅᑎᓂᒃ ᕿᓄᕋᕈᑎᐅᑉ ᒪᑐᕝᕕᒃᓴᐅᑖ ᔭᓄᐊᕆ 15, 2008. 

 
 
ᑕᑕᑎᒐᒃᓴᖅ ᓇᐃᓈᖅᓯᒪᔪᖅ 
 
ᐃᓛᒃᑰᖅᑐᖅ 1 – ᐱᓇᔪᒃᑑᑉ ᒥᒃᓵᓅᖓᔪᖅ 
 
ᑐᒃᓯᕋᐅᑕᐅᔫᑉ ᐊᑎᖓ ᐱᓕᕆᐊᒃᓴᐅᑉ ᖃᓄᐃᑦᑑᓂᖓᓂᒃ ᓇᓗᓇᐃᖅᓯᓯᒪᓪᓗᐊᖅᑐᖅ. ᑖᓐᓇ ᐱᓕᕆᐊᑉ 
ᐊᑎᓪᓚᑦᑖᕆᓂᐊᖅᑖ ᐊᒻᒪ ᑎᑎᖅᑲᓕᐊᖑᓯᒪᔪᓂᒃ ᐊᑐᖅᑕᐅᔪᓐᓇᕋᔭᖅᖢᓂ. 
 
ᐱᓕᕆᐊᕐᒧᑦ ᓯᕗᓕᖅᑎ ᐱᓕᕆᔨᐅᖃᑕᐅᔪᖅ ᐱᓕᕆᐊᕐᒧᑦ ᐃᓱᒪᑕᐅᓪᓗᓂ. ᑎᒥᐅᔪᖅ ᐊᒃᑐᐊᓂᖃᕐᕕᐅᔪᖅ 
ᐱᔾᔪᑎᖃᖅᑐᖅ ᐱᓕᕆᐊᕐᒧᑦ ᓯᕗᓕᖅᑎᐅᑉ ᐊᒃᑐᐊᓂᖃᕐᕕᒋᔭᖓᓂᒃ ᐊᒻᒪ/ᐅᕝᕙᓘᓐᓃᑦ ᐃᖅᑲᓇᔭᕐᕕᒋᔭᖓ.   
 
ᐱᓕᕆᔨᐅᖃᑕᐅᔪᑦ ᐃᓚᓕᐅᔾᔨᓯᒪᔪᑦ ᑕᒪᐃᓐᓂᒃ ᐊᓯᖏᓐᓂ ᐱᓕᕆᖃᑕᐅᔪᓕᒫᓂᒃ. 
 
ᐃᓛᒃᑰᖅᑐᖅ 2 – ᐱᓕᕆᐊᑉ ᖃᓄᐃᑦᑑᓂᖓ (300-ᓄᑦ ᑎᑭᓯᒪᓗᑎᒃ ᐅᖃᐅᓰᑦ) 
 
ᐱᓕᕆᐊᑉ ᖃᓄᐃᑦᑑᓂᖓᑕ ᐃᓗᐊᓂ, ᓇᐃᓈᖅᓯᒪᓗᓂ ᐅᖃᕐᔪᐊᖅᑕᖅᓯᒪᙱᓪᓗᓂ ᐅᓂᒃᑲᐅᓯᕆᓗᒋᑦ 
ᐱᓕᕆᐊᒃᓴᐃᑦ ᐊᒻᒪ ᑐᕌᒐᖏᑦ. ᖃᓄᐃᓐᓂᕋᐃᔾᔪᑎ ᑖᓐᓇ ᐊᑐᖅᑕᐅᑐᐃᓐᓇᕆᐊᖃᕋᔭᖅᑐᖅ ᐱᓕᕆᐊᑦ 
ᑭᒃᑯᑐᐃᓐᓇᕐᓄᑦ ᐅᓂᒃᑲᐅᓯᐅᓕᕌᖓᑦ. 
 
ᐃᓛᒃᑰᖅᑐᖅ 3 – ᑐᕌᒐᐃᑦ 
 
ᓇᓗᓇᐃᕐᓗᒍ ᓇᓕᐊᖕᓂᒃ ᐱᖓᓲᔪᖅᑐᓂ ᑲᓇᑕᐅᑉ ᒐᕙᒪᖓᑕ ᐱᓕᒻᒪᒃᓴᐃᓂᕐᒧᑦ, ᑐᓴᐅᒪᑎᑦᑎᓂᕐᒧᑦ ᐊᒻᒪ 
ᓱᖅᑯᐃᓱᓕᖅᑎᑦᑎᓂᕐᒧᑦ ᑐᕌᒐᖏᓐᓂᒃ ᐊᑐᓕᖅᑎᑦᑎᓂᐊᕐᒪᖔᑦ. ᐊᑕᐅᓯᕐᒥᒃ ᐅᓄᕐᓂᖅᓴᐅᔪᓐᓇᖅᑐᑦ 
ᑐᕌᒐᐃᑦ ᓇᓗᓇᐃᖅᑕᑎᑦ. 
 
ᐃᓛᒃᑰᖅᑐᖅ 4 – ᐱᓕᕆᐊᒃᓴᐅᑉ ᐃᓗᓕᓕᒫᖏᓐᓂᒃ ᑎᑎᕋᕐᕕᒃ (10-ᓄᑦ ᑎᑭᓯᒪᓗᑎᒃ ᒪᒃᐱᒐᐃᑦ) 
 
ᐱᓕᕆᐊᒃᓴᐅᑉ ᐃᓗᓕᓕᒫᖏᓐᓂ ᑎᑎᕋᕐᕕᐅᑉ ᐊᑖᒍᑦ, ᐱᓕᐊᕆᓂᐊᖅᑕᓕᒫᑦᑎᐊᑎᑦ ᑎᑎᕋᕐᓗᒋᑦ, 

mailto:api-ipy@ainc-inac.gc.ca

ᐃᓚᐅᓗᑎᒃ: 
• ᖃᓄᐃᓐᓂᐅᓯᒪᔪᑦ ᒥᒃᓵᓅᖓᔪᑦ, 
• ᐱᔾᔪᑖ ᐅᕝᕙᓘᓐᓃᑦ ᖃᓄᐃᒻᒪᑦ ᐱᓕᕆᐊᒃᓴᖅ ᐱᒻᒪᕆᐅᖕᒪᖔᑦ, 
• ᑐᕌᒐᐃᑦ ᐊᒻᒪ ᖃᓄᖅ ᐱᓕᕆᐊᒃᓴᐃᑦ ᑕᐃᒃᑯᓂᖓ ᑐᕌᒐᐅᔪᓂᒃ ᐊᑐᓕᖅᑎᑦᑎᓂᐊᕐᒪᖔᑕ, 
• ᐃᖅᑲᓇᐃᖅᑕᐅᓇᓱᖕᓂᐊᖅᑐᑦ ᐅᓂᒃᑲᐅᓯᕆᓗᒋᑦ, 
• ᑭᒃᑯᓐᓂᒃ ᑐᓴᖅᑎᑦᑎᓇᓱᖕᓂᐊᕐᒪᖔᑦ – ᓇᓗᓇᐃᕐᓗᒋᑦ ᑐᓴᖅᑎᑕᐅᓇᓱᓪᓗᐊᑕᕐᓂᐊᖅᑐᑦ ᐊᒻᒪ 

ᑭᖑᓂᐊᒍᑦ ᑐᓴᐅᖅᑎᑕᐅᓂᐊᖅᑐᑦ, 
• ᐊᑑᑎᖃᕐᓂᖓ ᐱᒻᒪᕆᐅᓂᖓᓘᓐᓃᑦ ᑕᒪᑐᒧᖓ ᐅᑭᐅᕐᒧᑦ – ᖃᓄᐃᒻᒪᑦ ᐱᓕᕆᐊᒃᓴᐃᑦ 

ᐃᓚᓕᐅᔾᔭᐅᓪᓗᐊᕐᐸᑦ ᑕᒪᑐᒧᖓ ᐅᑭᐅᕐᒧᑦ 
• ᐊᑐᐃᓐᓇᕈᕐᓂᐊᖅᑐᑦ/ᓴᖅᑭᑕᐅᓂᐊᖅᑐᑦ,  
• ᖃᓂᑦᑐᒃᑯᑦ ᐊᒻᒪ ᖃᑯᒎᔭᕐᒧᑦ ᐱᕚᓪᓕᕈᑎᒃᓴᐃᑦ, 
• ᐸᕐᓇᐅᑕᐅᓯᒪᔪᑦ ᖃᓄᑐᐃᓐᓇᖅ ᐱᖁᑎᑐᖃᕆᔭᐅᔪᓂᒃ ᐊᑐᕈᓐᓇᕐᓂᐊᕐᒪᖔᑦ ᑲᙳᓇᖅᑐᓂᒡᓘᓐᓃᑦ 

ᐊᐅᓚᑦᑎᔾᔪᑎᒃᓴᐃᑦ, 
• ᓯᐊᒻᒪᒃᑎᕆᓂᐊᕐᓂᕐᒧᑦ ᐸᕐᓇᐅᑎ, ᐊᒻᒪ  
• ᐱᓕᕆᐊᕐᒧᑦ ᑐᕌᒐᐃᑦ ᐊᑐᓕᖅᑎᑕᐅᕙᓪᓕᐊᒐᓗᐊᕐᒪᖔᑕ ᖃᐅᔨᒪᔾᔪᑎᒃᓴᐃᑦ. 

 
ᐃᓛᒃᑰᖅᑐᖅ 5 – ᐱᔭᕇᕐᐸᓪᓕᐊᓂᐊᖅᑐᑦ 
 
ᐱᓕᕆᐊᕆᔪᒪᔭᐃᑦ ᐊᒡᒍᖅᑐᕐᓗᒍ ᐱᔭᕇᕐᐸᓪᓕᐊᓂᐊᖅᑐᑦ ᒪᓕᒡᓗᒋᑦ ᐱᓕᕆᐊᖑᓂᓕᒫᖓᓂ, ᐃᓚᓗᒋᑦ 
ᐱᓕᕆᐊᖑᓪᓗᐊᑕᕐᓂᐊᖅᑐᑦ, ᐱᕚᓪᓕᕈᑎᓪᓚᕇᑦ ᐊᒻᒪ ᐊᑐᐃᓐᓇᕈᕐᓂᐊᖅᑐᑦ. ᐱᓕᕆᔨᐅᖃᑕᐅᔪᑦ ᐊᑐᓂ 
ᐱᓕᕆᐊᕆᓂᐊᖅᑕᖏᑦ ᓇᓗᓇᐃᖅᓯᒪᓪᓗᐊᖅᑐᑦ. ᐅᓪᓗᐃᑦ ᒥᒃᓴᐅᓴᒡᓗᒋᑦ ᑎᑎᕋᖅᓯᒪᓗᑎᒃ ᖃᖓᒃᑯᑦ 
ᐱᓕᕆᐊᖑᓯᒋᐊᕋᔭᕐᒪᖔᑕ ᐊᒻᒪ ᐊᓂᒍᐊᓂᒐᔭᕐᒪᖔᑕ ᓇᐅᒃᑯᓕᒫᖅ ᐱᓕᕆᐊᖑᔪᑦ. 
 
ᐃᓛᒃᑰᖅᑐᖅ 6 – ᑲᑐᔾᔨᖃᑎᒌᖕᓂᖅ ᐊᒻᒪ ᖃᐅᔨᒃᑲᐃᓂᖅ (ᒪᕐᕉᖕᓄᑦ ᑎᑭᓯᒪᓗᒋᑦ ᒪᒃᐱᒐᐃᑦ) 
 
ᑲᑐᔾᔨᖃᑎᒌᖕᓂᖅ ᐊᒻᒪ ᖃᐅᔨᒃᑲᐃᓂᖅ ᐊᑖᒍᑦ, ᑎᑎᕋᕐᓗᒋᑦ ᓇᓕᐊᑐᐃᓐᓇᖅ ᑲᑐᔾᔨᖃᑎᒋᔭᐅᓪᓗᐊᑕᖅᑐᑦ 
ᐅᕝᕙᓘᓐᓃᑦ ᐱᓕᕆᐊᕐᒥᒃ ᐃᑲᔪᖅᓱᐃᔪᑦ. ᑲᑐᔾᔨᖃᑎᒋᔭᐅᔪᑦ ᑎᒥᐅᔪᑦ ᐱᓕᕆᐊᕐᒥᒃ ᐱᓕᕆᐊᖃᖃᑕᐅᔪᑦ, 
ᑭᓯᐊᓂ ᐱᓕᕆᔨᐅᖃᑕᐅᓪᓚᕆᙱᖦᖢᑎᒃ ᑕᕝᕗᖓ ᑐᒃᓯᕋᐅᑎᒧᑦ ᐊᒃᑐᐊᖃᑕᐅᔪᓄᑦ. 
 
ᑕᒪᕐᒥᑦᑎᐊᖅ ᑎᑎᕋᐅᓯᕆᓗᒋᑦ ᐅᓪᓗᒥᒧᑦ ᑎᑭᖦᖢᒍ ᖃᐅᔨᒃᑲᐃᒋᐊᕈᑕᐅᓯᒪᔪᑦ ᐃᓚᐅᑎᑦᑎᔾᔪᑕᐅᓯᒪᔪᓪᓗ 
ᐅᑭᐅᖅᑕᖅᑐᕐᒥ ᓄᓇᓕᐅᔪᓂᒃ, ᐊᒻᒪ ᖃᓄᓪᓚᕆᒃ ᖃᐅᔨᒃᑲᖅᑕᐅᖃᑦᑕᓛᕐᒪᖔᑕ ᓯᕗᓂᒃᓴᒥ. ᐱᓕᕆᐊᓄᑦ 
ᐅᑭᐅᖅᑕᖅᑐᕐᒦᔾᔮᙱᑦᑐᓄᑦ, ᓇᐃᑦᑐᒥᒃ ᐅᓂᒃᑳᕆᓗᒍ ᓱᖕᒪᑦ ᐅᑭᐅᖅᑕᖅᑐᕐᒥᐅᑦ ᖃᐅᔨᒃᑲᕆᐊᖃᙱᒻᒪᖔᑕ. 
 
ᐃᓛᒃᑰᖅᑐᖅ 7 - ᑮᓇᐅᔭᐃᑦ ᐊᑐᖅᑐᒃᓴᐃᑦ 
 
ᑐᒃᓯᕋᐅᑏᑦ ᐱᖓᓱᓄᑦ ᐊᕐᕌᒍᓄᑦ ᑮᓇᐅᔭᖃᕈᑎᒃᓴᓂᒃ ᐱᓇᔫᑕᐅᔪᓐᓇᖅᑐᑦ. ᐱᓕᕆᐊᕐᓂᒃ ᑐᔫᓯᐊᒃᓴᓄᑦ 
ᐊᑦᑎᓛᖑᔪᓐᓇᖅᑐᒥᒃ ᐋᖅᑭᒃᓯᒪᔪᖃᙱᑦᑐᖅ. ᐱᖓᓱᓄᑦ ᐊᕐᕌᒍᓄᑦ ᐱᔪᒪᔾᔪᑕᐅᔪᑦ $600,000-ᓂᒃ 
ᖄᖏᐅᔾᔨᓯᒪᔪᓐᓇᙱᑦᑐᑦ. ᑐᓴᐅᑏᑦ ᓈᒪᑦᑎᐊᕐᓗᑎᒃ ᕿᒥᕐᕈᔪᑦ ᐃᓱᒪᒃᓴᖅᓯᐅᕈᓐᓇᕐᓂᐊᕐᒪᑕ ᐱᔭᐅᔪᒪᔪᑦ 
ᓈᒻᒪᖕᒪᖔᑕ. ᖃᔅᓯᐅᓂᖏᑦ ᑮᓇᐅᔭᐃᑦ ᐱᔭᐅᔪᒪᔪᑦ ᐅᓂᒃᑲᐅᓯᐅᑦᑎᐊᖅᓯᒪᓗᑎᒃ ᓱᖕᒪᓪᓗ ᑕᐃᒪᐃᒻᒪᖔᑕ.  
ᑮᓇᐅᔭᐃᑦ ᐊᑐᖅᑕᐅᑦᑎᐊᕆᐊᖃᖅᑐᑦ ᐊᑐᓗᐊᖅᑕᐃᓕᒪᔾᔪᑕᐅᓗᑎᒡᓗ, ᐊᒻᒪ ᐊᑭᓕᒃᓴᐃᑦ ᐱᓕᕆᐊᕐᒧᑦ 
ᑲᔪᓯᔾᔪᑎᒃᓴᓪᓚᕆᐅᔭᕆᐊᖃᖅᖢᑎᒃ. ᐱᓕᕆᐊᒃᓴᕋᓛᑦ ᐊᓯᖏᓐᓄᑦ ᑎᒥᓄᑦ ᑮᓇᐅᔭᖃᖅᑎᑕᐅᔪᑦ ᐱᔪᒪᔭᐅᔪᑦ. 
 
ᐱᓕᕆᐊᓕᒫᑦ ᑮᓇᐅᔭᓪᓗ ᐊᑐᖅᑐᒃᓴᑦ ᓇᓗᓇᐃᑦᑎᐊᖅᓯᒪᔭᕆᐊᓖᑦ ᑮᓇᐅᔭᓕᕆᓐᓇᖅ ᐊᑐᕐᓗᒍ, ᐅᑭᐅᖅ 
ᐊᑐᙱᙶᕐᓗᒍ. ᑮᓇᐅᔭᓕᕆᓐᓇᖅ ᐄᐳᓗ 1-ᒥ ᒫᔾᔨ 31-ᒧᑦ ᑎᑭᓯᒪᔪᖅ. 

ᑮᓇᐅᔭᖅᑑᑕᐅᔪᓐᓇᖅᑐᑦ ᐃᓚᖃᖅᑐᑦ ᐅᑯᓂᖓ: 
 

ᑮᓇᐅᔾᔭᒃᓴᕈᑕᐅᔪᑦ ᐃᑲᔫᓯᐊᒃᓴᐃᓪᓗ ᐱᓕᕆᐊᕐᒥ ᓯᕗᓕᖅᑎᒧᑦ, ᐱᓕᕆᔨᐅᖃᑕᐅᔪᓄᑦ ᐊᒻᒪ 
ᐊᓯᖏᓐᓄᑦ ᐃᖅᑲᓇᐃᔭᖅᑎᑖᖑᓯᒪᔪᓄᑦ ᐱᓕᕆᖃᑕᐅᓪᓚᑦᑖᕐᓂᐊᖅᑐᓄᑦ. ᐃᑲᔫᓯᐊᖅᑖᖑᔪᒃᓴᐃᑦ 
ᑎᑭᓯᒪᔪᓐᓇᖅᑐᑦ ᑮᓇᐅᔾᔭᒃᓴᔭᐅᔪᑦ 20%-ᖓᓄᑦ. ᐃᑲᔫᓯᐊᖅᑖᖑᔪᒃᓴᐃᑦ ᖃᓄᐃᑦᑑᖕᒪᖔᑕ ᐊᒻᒪ 
ᖃᔅᓯᑐᕐᓂᐊᕐᒪᖔᑕ ᓇᓗᓇᐃᖅᓯᒪᔭᕆᐊᖃᕐᓂᐊᖅᑐᑦ. ᑳᓐᑐᓛᒃᑖᖑᓯᒪᔪᓄᑦ ᓇᓕᐊᑐᐃᓐᓇᕐᓄᑦ 
ᐱᓕᕆᐊᑉ ᐊᑖᒍᑦ ᑮᓇᐅᔾᔭᒃᓴᔭᐅᔪᑦ ᑖᔅᓱᒧᖓ ᐃᓚᓕᐅᑎᓯᒪᓪᓗᐊᙱᑦᑐᑦ ᐊᑭᓕᒐᒃᓴᐅᓂᐊᕐᒪᑕᓕ 
"ᐱᔨᖃᕐᓂᕐᒧᑦ ᐊᑭᓕᐅᑏᑦ" ᐊᑖᒍᑦ. ᒐᕙᒪᑐᖃᒃᑯᓐᓂ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᕆᓂᐊᖅᑕᖏᑦ 
ᐱᓕᕆᐊᖑᔪᒪᔪᒥ ᑮᓇᐅᔭᖅᑑᑕᐅᓂᕋᕈᓐᓇᙱᑦᑐᑦ. 
 
ᓱᓇᒃᑯᑖᑦ ᐊᒻᒪ ᐱᓕᕆᕝᕖᑦ ᐱᓕᕆᐊᕐᒥᒃ ᐱᔭᕇᖅᓯᔾᔪᑎᒃᓴᐃᑦ ᐊᒻᒪ ᓂᐅᕕᖅᑕᐅᓪᓗᐊᑕᕐᓂᐊᖅᑐᑦ 
ᐊᑐᖅᑐᐊᖅᑕᐅᓂᐊᖅᑐᓪᓘᓐᓃᑦ ᐱᓕᕆᐊᖑᓂᖓᓂ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ. ᓄᑖᑦ ᓱᓇᒃᑯᑖᑦ 
ᓂᐅᕕᕆᐊᓖᑦ ᑐᕌᒐᐅᔪᓄᑦ ᐊᒃᑐᐊᓂᖃᓪᓗᐊᖅᑐᑦ ᓱᖕᒪᓪᓗ ᐱᔭᕆᐊᖃᕐᒪᖔᑕ ᓇᓗᓇᐃᕐᓗᒋᑦ. 
ᓇᓗᓇᐃᔭᑦᑎᐊᕐᓗᒋᑦ ᓱᓇᒃᑯᑖᑦ ᑭᓱᕆᑦᑑᖕᒪᖔᑕ (ᓴᓇᔪᕕᓂᖅ, ᖃᓄᖅ/ᖃᖓ ᓴᓇᔭᐅᓐᓂᕐᒪᖔᑦ 
ᐊᒻᒪ ᐊᑭᖓ) ᐊᒻᒪ ᖃᓄᑎᒋ ᐱᓕᕆᐊᕐᒥ ᐊᑐᖅᑕᐅᖃᑦᑕᕐᓂᐊᕐᒪᖔᑕ. ᐃᓚᓕᐅᔾᔨᔭᕆᐊᖃᖅᑐᑎᑦ 
ᓱᓇᒃᑯᑖᖅᑖᖑᔪᒪᔫᑉ ᖃᔅᓯᑐᕋᔭᙳᐊᕐᓂᖓᓂᒃ. ᐱᓕᕆᕝᕖᑦ ᐊᑭᖏᑦ ᐱᔾᔪᑎᓕᒃ ᐱᓕᕆᕝᕕᒃᓴᒥᒃ 
ᐊᑐᖅᑐᐊᕐᓂᕐᒥᒃ ᐊᒻᒪ ᐃᓚᖃᕈᓐᓇᖅᖢᓂ, ᐆᒃᑑᑎᒋᓗᒍ, ᓄᓇᓕᖕᓂ ᑲᑎᒪᑎᑦᑎᓂᐊᕐᓗᓂ 
ᑲᑎᒪᕝᕕᖕᒥᒃ ᐊᑐᖅᑐᐊᕐᓂᕐᒥᒃ, ᑲᑎᙵᑎᑦᑎᓂᕐᒥᒃ ᐅᖃᒪᔭᖃᑎᒌᖕᓂᕐᒥᒡᓘᓐᓃᑦ. ᑐᙵᓵᕆᓂᕐᒧᑦ 
ᐊᑮᑦ ᑕᕝᕙᓃᑦᑐᓐᓇᕐᒥᔪᑦ, ᐃᓚᐅᓪᓗᑎᒃ ᒪᒪᑕᒐᒃᓴᐃᑦ ᓂᕆᔭᒃᓴᐃᓪᓘᓐᓃᑦ ᐱᓕᕆᐊᕐᒧᑦ 
ᐊᒃᑐᐊᓂᖃᓪᓚᕆᒃᑐᓂᒃ ᖃᓄᐃᓕᐅᖅᑎᑦᑎᓂᐅᑐᐊᕆᓂ. 
 
ᐱᔨᖃᕐᓂᕐᒧᑦ ᐊᑭᓕᐅᑏᑦ ᐃᓚᖃᖅᑐᑦ ᓇᓕᐊᑐᐃᓐᓇᖅ ᐱᓕᕆᐊᑉ ᐊᑖᒍᑦ ᑳᓐᑐᓛᒃᑎᑖᖑᓯᒪᔪᓂᒃ. 
ᑳᓐᑐᓛᒃᑖᖅᓯᒪᔫᑉ ᐊᑎᐊ (ᖃᐅᔨᒪᓇᕐᐸᑦ) ᐊᒻᒪ ᓱᖕᒪᑦ ᓴᓇᔾᔨᔨᑖᖑᓯᒪᖕᒪᖔᑦ. ᐆᒃᑑᑏᑦ ᐃᓚᖏᑦ 
ᑳᓐᑐᓛᒃᑖᖑᔪᓐᓇᖅᑐᓂ ᑐᓵᔨᖃᕐᓂᕐᒧᑦ, ᖃᕋᓴᐅᔭᒧᑦ ᐃᓪᓕᖅᓱᐃᓂᕐᒧᑦ, ᓴᖅᑭᔮᖅᑎᑦᑎᓂᕐᒧᑦ 
ᐅᕝᕙᓘᓐᓃᑦ ᑲᔾᔮᕐᓇᖅᓴᐃᓂᕐᒧᑦ, ᐅᕝᕙᓘᓐᓃᑦ ᐅᖃᓕᒫᓕᐊᒐᒃᓴᓂᒃ ᐋᖅᑭᒃᓱᐃᓂᕐᒧᑦ ᐊᒻᒪ 
ᐅᓄᖅᑐᓕᐅᖅᑕᐅᑎᑦᑎᓂᕐᒧᑦ. ᖃᐅᑕᒫᖅᓯᐅᑏᑦ ᐃᓐᓇᑐᖃᕐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ 
ᖃᐅᔨᒪᔨᓄᑦ ᐊᑭᓕᐅᑏᑦ ᐃᓚᓕᐅᔾᔭᐅᔪᓐᓇᖅᑐᑦ ᑕᕝᕘᓇ. 
 
ᐊᐅᓪᓚᑲᑕᖕᓂᖅ – ᐊᐅᓪᓚᑲᑕᖕᓂᕐᒧᑦ, ᑐᔪᕐᒥᔾᔪᑎᓄᑦ ᓂᕆᔾᔪᑎᓄᑦ ᐊᓯᖏᓐᓄᓪᓗ ᐊᑭᓕᐅᑏᑦ 
ᐃᓚᓕᐅᔾᔭᐅᔪᓐᓇᖅᑐᑦ. ᐃᓚᖃᕈᓐᓇᕐᒥᔪᖅ ᑖᓐᓇ ᑕᖕᒫᖅᓯᒪᕝᕕᒃᓴᒥᒃ ᐋᖅᑭᒃᓱᐃᓂᕐᒥᒃ ᐊᒻᒪ 
ᑕᖕᒫᖅᓯᒪᓂᕐᒥᒃ, ᖃᖓᑕᓲᕐᓂᒃ ᐅᕝᕙᓘᓐᓃᑦ ᐅᒥᐊᕐᓂᒃ ᐊᑐᖅᑐᐊᕐᓂᕐᒥᒃ ᐊᒻᒪ ᐊᐅᓪᓚᖅᑎᑦᑎᓂᕐᒧᑦ 
ᐊᑮᑦ, ᐆᒃᑑᑎᒋᓗᒋᑦ. ᐊᑭᓕᓚᐅᕐᓂᕋᕈᑎᓕᒫᑦ ᐊᑑᑎᓕᖕᓅᖓᔭᕆᐊᓖᑦ ᐊᒻᒪ ᑲᓇᑕᐅᑉ ᒐᕙᒪᖓᑕ 
ᑮᓇᐅᔭᓂᒃ ᑲᒪᔨᖏᑦᑕ ᐊᐅᓪᓚᖃᑦᑕᕐᓂᕐᒧᑦ ᐊᑐᕆᐊᖃᖅᑎᑕᖏᓐᓂᒃ ᒪᓕᒃᓯᒪᓗᓂ 
http://www.tbs-sct.gc.ca/pubs_pol/hrpubs/TBM_113/menu-travel-voyage_e.asp 
(ᖃᐅᔨᒪᔭᐅᓕ ᑖᒃᑯᐊ ᐊᑐᕆᐊᓖᑦ ᐊᓯᔾᔨᖅᑕᐅᒐᔪᖕᒪᑕ). ᓇᓗᓇᐃᔭᑦᑎᐊᖅᓯᒪᓪᓗᐊᖅᑐᑦ ᓇᒧᑦ 
ᐊᐅᓪᓚᖅᑐᖃᕐᓂᐊᕐᒪᖔᑦ, ᖃᔅᓯᑦ ᐊᐅᓪᓚᕐᓂᐊᕐᒪᖔᑕ, ᖃᓄᖅ ᐃᖏᕐᕋᓂᐊᕐᒪᖔᑕ ᐊᒻᒪ ᖃᔅᓯᓄᑦ 
ᐅᓪᓗᓄᑦ. ᖃᖓᑦᑕᐅᑏᑦ ᐊᑭᑭᓛᑦ ᐊᑐᕆᐊᓖᑦ ᐊᑭᑭᓛᓂᒡᓗ ᖁᕝᕙᓯᖕᓂᖅᓴᐅᔭᕆᐊᖃᙱᖦᖢᑎᒃ. 
ᖃᖓᑦᑕᐅᑎᓄᑦ ᓇᓪᓕᐅᒃᑯᒫᑦ ᐃᓚᓕᐅᑎᓯᒪᔪᓐᓇᕐᒥᔪᑦ ᑕᕝᕗᖓ. 
 
ᐊᐅᓚᓂᕐᒧᑦ ᐊᑮᑦ ᐃᓚᖃᖅᑐᑦ ᐊᔾᔨᒌᙱᑦᑐᓄᑦ ᐊᑭᓕᕆᐊᓕᖕᓄᑦ, ᓲᕐᓗ ᑎᑎᕋᕐᕕᖕᒥ ᓱᓇᒃᑯᑖᑦ 
ᐊᐅᓚᓂᕐᒧᓪᓗ ᐊᑮᑦ (ᐊᒡᓚᕕᖕᒥ ᐊᑐᖅᑐᐊᕈᑏᑦ, ᐅᖃᓘᑏᑦ, ᐅᓄᖅᑐᓕᐅᕈᑏᑦ, ᖃᕋᓴᐅᔭᓕᕆᔾᔪᑏᑦ, 
ᓱᒃᑲᔪᓄᑦ, ᐅᓄᖅᑐᓕᐅᖅᑕᐅᑎᑦᑎᓂᕐᒧᑦ ᐊᒻᒪ ᐊᐅᓪᓚᖅᑎᑦᑎᔾᔪᑎᓄᑦ). ᐊᐅᓚᑦᑎᓂᕐᒧᑦ ᐊᑭᓕᒫᑦ 
ᐱᓕᕆᐊᕐᒧᑦ ᐊᒃᑐᐊᓂᖃᖅᑐᑦ ᐃᓚᓕᐅᑎᔪᓐᓇᖅᑐᑦ ᑕᕝᕘᓇ. ᐃᓚᖃᕈᓐᓇᖅᑐᑦ, ᐆᒃᑑᑎᒋᓗᒋᑦ, 
ᑮᓇᐅᔾᔭᒃᓵᖑᔪᓂᒃ ᐅᕝᕙᓘᓐᓃᑦ ᑮᓇᐅᔭᓂᒃ ᑭᒡᓕᓯᐅᕈᑎᓂᒃ. ᑲᑎᓪᓗᒋᑦ, ᐊᐅᓚᓂᕐᒧᑦ ᐊᑮᑦ 
ᑮᓇᐅᔭᐃᑦ ᐊᑐᖅᑐᒃᓴᐃᑦ 10-15 ᐳᓴᖓᓂᒃ ᖄᖏᐅᔾᔨᓯᒪᔪᓐᓇᙱᑦᑐᑦ. 

http://www.tbs-sct.gc.ca/pubs_pol/hrpubs/TBM_113/menu-travel-voyage_e.asp

ᐊᓯᖏᑦ ᐱᓕᕆᐊᕐᒧᑦ ᐊᑮᑦ, ᓇᓕᐊᑐᐃᓐᓇᖅ ᐊᑐᖅᑐᒃᓴᖅ ᐃᓚᓕᐅᑎᔭᒃᓴᐅᙱᑉᐸᑦ ᐹᓂ 
ᐊᑭᓕᕆᐊᓕᖕᓄᑦ, ᑕᕝᕗᖓ ᐃᓚᓕᐅᑎᓗᒍ. 

 
ᓇᓗᓇᐃᖅᓯᔾᔪᑦ 1 ᐃᓗᓕᓕᒃ ᑮᓇᐅᔭᖅᑑᑕᐅᓂᐊᖅᑐᑦ ᒥᒃᓵᓅᖓᔪᓂᒃ. ᒪᓕᒡᓗᒋᑦ ᐱᖓᓲᔪᖅᑐᑦ 
ᐊᑐᖅᑐᒃᓴᐃᑦ ᐋᖅᑭᒃᓯᒪᓂᖏᑦ (ᑮᓇᐅᔾᔮᒃᓵᖑᔪᑦ, ᓱᓇᒃᑯᑖᑦ ᐊᒻᒪ ᐱᓕᕝᕖᑦ, ᐱᔨᖃᕐᓂᕐᒧᑦ ᐊᑭᓕᐅᑏᑦ, 
ᐊᓯᖏᓪᓗ), ᑎᑎᕋᕐᓗᒋᑦ ᐊᑐᓂ ᐊᑖᒍᑦ ᑮᓇᐅᔭᖅᑑᑕᐅᓂᐊᖅᑐᓕᒫᑦ. ᓇᐃᓴᐅᑏᑦ ᓇᓗᓇᐃᖅᓯᔾᔪᑎ 1 
ᐊᑖᒍᑦ ᐊᔾᔨᖃᕆᐊᖃᖅᑐᑦ ᑮᓇᐅᔭᓂᒃ ᐊᑐᕐᓂᐊᕐᓂᕋᖅᓯᒪᔪᓂᒃ ᓇᓗᓇᐃᖅᓯᔾᔪᑎ 2-ᒥ ᓇᓗᓇᐃᖅᓯᒪᔪᓂᒃ. 
 
ᓇᓗᓇᐃᖅᓯᔾᔪᑦ 2 ᐃᓗᓕᓕᒃ ᑮᓇᐅᔭᓂᒃ ᐊᑐᖅᑐᒃᓴᐃᑦ ᐃᓗᓕᓕᒫᖏᓐᓂᒃ. ᑕᕝᕗᓇ ᐊᑐᕐᓂᐊᖅᑐᓕᒫᑦ 
ᓇᓗᓇᐃᔭᖅᓯᒪᓗᑎᒃ ᐊᑐᓂ ᐊᑐᖅᑐᒃᓴᐃᑦ ᐊᑖᒍᑦ. ᑮᓇᐅᔾᔭᒃᓵᖑᔪᑦ, ᐆᒃᑑᑎᒋᓗᒍ, ᑎᑎᕋᕐᓗᒋᑦ 
ᐱᓕᕆᖃᑕᐅᔪᓕᒫᑦ, ᑮᓇᐅᔭᓕᐊᖏᑦ ᐊᒻᒪ ᖃᔅᓯᓄᑦ ᐅᓪᓗᓄᑦ ᐱᓕᕆᐊᕐᒥ ᓴᓇᓂᐊᕋᓱᒋᔭᐅᖕᒪᖔᑕ 
ᑮᓇᐅᔭᓕᕆᓐᓇᖅ ᐊᑐᕐᓂᓕᒫᖓᓂ. 
 
ᓇᓗᓇᐃᖅᓯᔾᔪᑦ 3 ᐊᑖᒍᑦ ᐊᓯᖏᑦ ᐃᑲᔫᑏᑦ, ᑎᑎᕋᐅᓯᕆᓗᒋᑦ ᑮᓇᐅᔭᑎᒍᑦ ᐅᕝᕙᓘᓐᓃᑦ “ᐱᓕᕆᔾᔪᔾᔨᔪᑦ 
ᐊᑭᓕᖅᑕᐅᙱᓪᓗᑎᒃ” (ᑮᓇᐅᔭᑎᒎᙱᑦᑐᖅ) ᐊᓯᐊᒍᑦ ᐱᓕᕆᐊᕐᒧᑦ ᐃᑲᔪᖅᓱᐃᔪᑦ. ᐃᓚᖃᕈᓐᓇᖅᑐᑦ 
ᐱᓕᕆᐊᕐᒧᑦ ᑮᓇᐅᔭᑎᒍᑦ ᐊᓯᐊᒍᓪᓘᓐᓃᑦ "ᐱᓕᕆᔾᔪᔾᔨᔪᑦ ᐊᑭᓕᖅᑕᐅᙱᖦᖢᑎᒃ" ᐃᑲᔪᖅᑐᑦ 
ᐱᔨᑦᑎᖅᓯᓂᒃᑯᑦ, ᓱᓇᒃᑯᑖᖃᖅᑎᑦᑎᓂᒃᑯᑦ ᓴᓇᕐᕈᑎᖃᖅᑎᑦᑎᓂᒃᑯᓪᓘᓐᓃᑦ, ᐆᒃᑑᑎᒋᓗᒋᑦ. 
 
ᐱᓕᕆᐊᑉ ᐊᓯᖏᓐᓂᒃ ᑮᓇᐅᔭᖃᖅᑎᑕᐅᔾᔪᑎᒃᓴᖏᑦᑕ ᐊᑖᒍᑦ, ᐊᓯᓕᒫᖏᑦ ᑎᒥᐅᔪᑦ ᐱᓕᕆᐊᕐᓄᑦ 
ᑮᓇᐅᔭᖃᖅᑎᑦᑎᓂᐊᖅᑐᑦ ᓇᓗᓇᐃᕐᓗᒋᑦ, ᐊᒻᒪ ᖃᔅᓯᓂᒃ ᑐᔪᐃᓂᐊᕐᒪᖔᑕ. ᐃᓚᓕᐅᑎᔪᓐᓇᖅᑐᑦ ᐆᒃᑑᑏᑦ 
ᐊᓯᖏᓐᓂᒃ ᑮᓇᐅᔭᖃᖅᑎᑦᑎᓂᐊᖅᑐᓂ ᐊᓯᖏᑦ ᐊᐃᑦᑑᑏᑦ ᐊᒻᒪ ᐃᑲᔫᑏᑦ ᐃᓄᓕᕆᔨᑐᖃᒃᑯᓐᓂᙶᖅᑐᑦ, 
ᐊᓯᖏᓐᓂᒃ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂ ᐅᕝᕙᓘᓐᓃᑦ ᑎᒥᖁᑎᖏᓐᓂᙶᖅᑐᑦ, ᐊᓯᖏᓐᓂ 
ᒐᕙᒪᓂᙶᖅᑐᑦ, ᓄᓇᖃᖅᑳᖅᓯᒪᔪᑦ ᑎᒥᖏᓐᓂᙶᖅᑐᑦ, ᒐᕙᒪᐅᙱᑦᑐᓂᙶᖅᑐᑦ ᐊᓯᖏᓐᓂᓘᓐᓃᑦ. 

 
 

ᐃᓚᓕᐅᑎᓯᒪᔭᕆᐊᓖᑦ 
 
ᐃᑲᔪᖅᓱᐃᓂᕐᒥᓂᒃ ᑎᑎᖅᑲᓕᐊᑦ ᐅᑯᓇᙶᑦ ᐱᓕᕆᖃᑕᐅᓂᐊᖅᑐᑦ, ᓄᓇᓖᑦ ᑎᒦᓪᓘᓃᑦ ᐃᑲᔪᖅᓱᐃᔪᑦ 
ᐊᒻᒪ/ᐅᕝᕙᓘᓐᓃᑦ ᐃᖅᑲᓇᔭᖃᑕᐅᓂᐊᖅᑐᑦ/ᑲᑐᔾᔨᖃᑎᒋᔭᐅᓂᐊᖅᑐᑦ ᐃᓚᓯᒪᓗᑎᒃ ᐅᓂᒃᑳᖅᓯᒪᓗᑎᒡᓗ: 

• ᑎᒥᐅᔫᑉ ᐃᑲᔪᖅᓱᐃᓂᖓᓂᒃ ᐊᖏᕈᑎᖃᖅᓯᒪᓂᖓᓂᒡᓗ ᐱᓕᕆᐊᖑᔪᒪᔪᒥᒃ 
• ᐱᕚᓪᓕᕈᑕᐅᔪᓐᓇᑐᐃᓐᓇᕆᐊᖃᕐᓂᖓᓂᒃ ᑲᓇᑕᒧᑦ, ᐱᓗᐊᖅᑐᒥᒃ ᑲᓇᑕᐅᑉ ᐅᑭᐅᖅᑕᖅᑐᐊᓄᑦ 

 
ᐃᓚᓗᒋᑦ ᑐᒃᓯᕋᐅᑎᒧᑦ ᐊᑐᓂ ᐱᓕᕆᖃᑕᐅᓂᐊᖅᑐᑦ ᐃᓕᓐᓂᐊᖅᓯᒪᓂᖏᑦ/ᐃᖅᑲᓇᐃᔭᖅᓯᒪᓂᖏᑦ 
ᐅᕝᕙᓘᓐᓃᑦ ᖃᓄᐃᓕᐅᖃᑦᑕᖅᓯᒪᓂᖏᑦ. ᑖᒃᑯᓄᖓ ᐃᓚᓕᐅᑎᓗᒋᑦ ᐊᑑᑎᓖᑦ ᖃᓄᐃᖃᑦᑕᖅᓯᒪᓂᖏᑦ, 
ᐃᓕᓐᓂᐊᖅᓯᒪᓂᖏᑦ / ᐊᔪᙱᓐᓂᕆᔭᖏᑦ, ᐊᒻᒪ ᐃᖅᑲᓇᐃᔭᖃᑦᑕᖅᓯᒪᓂᖏᑦ ᓇᓗᓇᐃᕈᓐᓇᕐᓂᐊᕐᒪᑕ 
ᐱᓕᕆᖃᑕᐅᓂᐊᖅᑐᑦ ᖃᓄᑎᒋ ᐊᔪᙱᑎᒋᖕᒪᖔᑕ ᐊᒻᒪ ᖃᓄᖅ ᐱᓕᕆᐊᕐᒧᑦ ᐊᑑᑎᖃᖅᑎᒋᓂᐊᕐᒪᖔᑕ. 
ᐅᓂᒃᑳᖅᓯᒪᔪᑦ ᑖᒃᑯᐊ ᐊᑐᓂ ᒪᕐᕉᖕᓂᒃ ᒪᒃᐱᖅᑎᒐᕐᓂᒃ ᑕᑭᓂᖅᓴᐅᑎᑦᑕᐃᓕᔭᕆᐊᓖᑦ. 
 
ᐊᑐᖅᑐᒃᓴᐃᑦ ᐊᑐᖅᑕᐅᓪᓚᑦᑖᕐᓂᐊᕐᓂᖏᑦ ᐃᓚᓯᒪᔭᕆᐊᓖᑦ ᑕᒪᐃᓐᓄᑦ ᑮᓇᐅᔭᖅᑑᑕᐅᓂᐊᖅᑐᓕᒫᓄᑦ 
ᓲᕐᓗ ᑮᓇᐅᔾᔭᒃᓵᖑᓂᐊᖅᑐᑦ, ᐊᐅᓪᓛᕈᑏᑦ, ᐱᔨᖃᕐᓂᕐᒧᑦ ᐊᑭᓕᐅᑏᑦ/ᑳᓐᑐᓛᑦ, ᐊᓯᖏᓪᓗ. ᐆᒃᑑᑎᒋᓗᒍ, 
ᑮᓇᐅᔾᔭᒃᓵᖑᓪᓚᑦᑖᕐᓂᐊᕐᓂᖏᓐᓂᒃ ᓇᓗᓇᐃᖅᓯᔾᔪᑏᑦ ᐃᓚᖃᕋᔭᖅᑐᑦ ᐱᓕᕆᖃᑕᐅᓂᐊᖅᑐᑦ ᐊᑐᓂ 
ᒥᒃᓵᓅᖓᔪᓂᒃ, ᖃᓄᐃᓕᐅᕐᓂᐊᕐᒪᖔᑕ ᐊᒻᒪ ᑭᓱᓂᒃ ᑲᒪᒋᔭᒃᓴᖃᕐᓂᐊᕐᒪᖔᑕ ᐱᓕᕆᐊᖑᔪᒥ, ᖃᔅᓯᓂᒃ 
ᐃᑲᕐᕋᓂᒃ ᐊᑐᓂ ᐱᓕᕆᐊᕐᒥ ᐱᓕᕆᖃᑕᐅᓇᔭᕐᒪᖔᑕ, ᑮᓇᐅᔾᔭᒃᓵᖏᑦ ᖃᔅᓯᐅᓂᐊᕐᒪᖔᑕ, ᐊᒻᒪ ᐊᑑᑎᓖᑦ 
ᐃᑲᔫᓯᐊᖅᑖᕆᕙᖕᓂᐊᖅᑕᖏᓐᓂᒃ. 

ᐅᔾᔨᖅᓲᑎ ᐱᓇᔫᑎ ᐱᔭᕇᖅᓯᒪᒐᓗᐊᕐᒪᖔᑦ: 
 

ᐱᓇᔫᑎᒋᔭᐃᑦ ᑐᓂᓚᐅᖅᑳᕐᓇᒍ, ᐅᑯᐊ ᐱᔭᕇᖅᓯᒪᒐᓗᐊᕐᒪᖔᑕ ᐅᔾᔨᕆᒋᐊᕐᓂᐊᕐᐸᑎᑦ: 
1) ᐱᓇᔫᑎ ᑕᑕᑎᕆᐊᓕᒃ 
2) ᐱᓕᕆᖃᑕᐅᓂᐊᖅᑐᑦ ᐃᓕᓐᓂᐊᖅᓯᒪᓂᖏᑦ/ᐃᖅᑲᓇᐃᔭᖅᓯᒪᓂᖏᑦ ᐅᕝᕙᓘᓐᓃᑦ ᓇᐃᓈᖅᓯᒪᔪᑦ 

ᖃᓄᐃᓕᐅᖃᑦᑕᖅᓯᒪᓂᖏᑦ 
3) ᐃᑲᔪᖅᓱᐃᔾᔪᑕᐅᓯᒪᔪᑦ ᐅᕝᕙᓘᓐᓃᑦ ᑲᔪᓯᖁᔨᔾᔪᑕᐅᓯᒪᔪᑦ ᑎᑎᖅᑲᐃᑦ 
4) ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᑐᖅᑕᐅᓪᓚᑦᑖᕐᓂᐊᕐᓂᖏᑦ 
 


